
YER QA’RIDAN FOYDALANUVCHILARGA SOLIQ 
SOLISHNING NAZARIY ASOSLARI

Zoxidov Ismatjon Yunusjon o‘g‘li
PhD, Toshkent davlat iqtisodiyot universiteti

 mustaqil tadqiqotchisi 

Annotatsiya: Keyingi yillarda dunyo mamlakatlari qisqa va uzoq muddatli budjet-soliq siyosatiga oid strategiyasini ishlab 
chiqishda soliq to‘lovchilar tomonidan soliqdan qochish holatlari oldini olish va uni kamaytirishning turli xil mexanizmlarini 
joriy etishga alohida e’tibor bermoqda. Shu bilan birga, sohalar o‘rganilib, xorij tajribasi, mamlakatimizda uni qo‘llash 
bo‘yicha ilmiy-amaliy xulosa va takliflar shakllantirilgan.

Kalit soʻzlar: soliq tushumlari, tahlika-tahlil, xavflar, samaradorlik, raqamli platforma, usullar va vositalar, ilg‘or axborot- 
kommunikasiya texnologiyalari, tahlil, optimallashtirish, soliq imtiyozlari, soliq stavkasi.

Abstract: In recent years, countries around the world, when developing short- and long-term budget and tax policy 
strategies, have been paying special attention to the introduction of various mechanisms to prevent and reduce tax 
evasion by taxpayers. At the same time, areas have been studied, foreign experience has been studied, and scientific 
and practical conclusions and proposals have been formulated on its application in our country.

Key words: tax revenues, risk analysis, risks, efficiency, digital platform, methods and tools, advanced information and 
communication technologies, analysis, optimization, tax incentives, tax rate.

Аннотация: В последние годы страны мира при разработке краткосрочных и долгосрочных стратегий бюджетной 
и налоговой политики уделяют особое внимание внедрению различных механизмов по предупреждению и 
сокращению уклонения от уплаты налогов налогоплательщиками. При этом изучались территории, изучался 
зарубежный опыт, формулировались научно-практические выводы и предложения по его применению в нашей 
стране.

Ключевые слова: налоговые поступления, анализ рисков, риски, эффективность, цифровая платформа, методы 
и инструменты, передовые информационно-коммуникационные технологии, анализ, оптимизация, налоговые 
льготы, налоговая ставка.

K I R I S H
Yer qa’ri boyliklarini asrab avaylash, ularning samarali foydalanishda nafaqat ma’muriy usullar, shuningdek, 

samarali iqtisodiy usullar sifatida soliq mexanizmidan foydalanish jahon amaliyotida keng ustuvorlik berib 
kelinmoqda. Bu borada yer qa’ridan foydalanganlik uchun soliq turi aksariyat davlatlarda undirilmoqdaki, bundan 
asosiy maqsad birinchidan, yer qa’ridan foydalanuvchilarni bu resurslardan samarali foydalanishga undash 
bo‘lsa, ikkinchidan, davlat budjetini daromadlar bilan muntazam ta’minlab turishdan iboratdir. “Jahon bankining 
ma’lumotiga asosan, toza energiya texnologiyalariga oshib borayotgan talabni qondirish uchun grafit, litiy va 
kobalt singari minerallar 2050-yilga kelib deyarli 500 foizga oshishi mumkin” . Demak, yer qa’rining foydali 
va yuqori qiymatli va naflilik resurslariga dunyoda talab oshmoqdaki, soliq siyosatining oldiga bu jarayonni 
tartiblash va rag‘batlantirish borasida ustuvor vazifalar belgilanmoqda.

M A V Z U G A  O I D  A D A B I Y O T L A R  T A H L I L I
O‘zbek olimlardan G‘.A.Safarov “Xo‘jalik yurituvchi sub’ektlarning tabiiy resurslardan samarali foydalanishini 

soliqlar vositasida rag‘batlantirish” mavzusidagi nomzodlik dissertatsiya ishida korxonalar va tashkilotlar 
tomonidan tabiiy resurslar bilan bog‘liq ishlab chiqarish jarayoniga jalb qilingan kam chiqitli investitsiyalar 
uchun rag‘batlantiruvchi imtiyozlarni qo‘llash, tabiiy resurs soliqlarini ixchamlashtirilgan soliqqa tortish tizimida 
ham qo‘llashni ilmiy asoslagan, noqishloq xo‘jalik korxonalaridan olinayotgan yer solig‘ini hisoblab chiqish va 
undirishda ular foydalanayotgan yerning kadastr qiymatidan undirish mexanizmini joriy qilish masalasini taklif 
qilgan, yer osti boyliklaridan olinadigan soliqlarni hisoblashda hisobga olish usulini taklif etgan hamda bu soliqni 
undirish mexanizmlarini yanada takomillashtirish yuzasidan ilmiy takliflar ishlab chiqqan[1]. 

D.Qurbanov esa o‘zining dissertatsion va monografik tadqiqotlari asnosida O‘zbekistonda “alkogolsiz 
ichimliklarni ishlab chiqaruvchi korxonalarda suv resurslaridan tejamli va samarali foydalanishni ta’minlash 
maqsadida ularga suv resurslaridan foydalanganlik uchun soliqni joriy etish taklifini ishlab chiqqan, shuningdek, 
avtotransport vositalarini yuvishga ixtisoslashgan korxonalar uchun suv resurslaridan foydalanganlik uchun 
soliqni belgilashni asoslagan, suv resurslaridan oqilona va samarali foydalanishni ta’minlashda tadbirkorlik 
sub’ektlarining yillik yalpi tushumi 1 mlrd. so‘mdan oshgan taqdirda suv resurslaridan foydalanganlik uchun 
soliq to‘lovchilari tarkibiga kiritilishi taklifi” ni ishlab chiqqan[2]. 

A.Toshqulov qishloq xo‘jaligi tovar ishlab chiqaruvchilari soliq to‘lovchilarning soliq to‘lovchi sifatida 
maqomini aniqlash, umumbelgilangan tartibda soliqqa tortish, qishloq xo‘jaligi korxonalari iqtisodiy faoliyatini 
rag‘batlantirish maqsadida suv resurslaridan foydalanganlik uchun soliq bo‘yicha pasaytirilgan stavkalarni 
qo‘llash, yangi barpo etiladigan bog‘, tokzor va tutzorlar egallagan yerlarni soliqlar vositasida rag‘batlantirish 
masalalarining metodologik yo‘nalishlarini ishlab chiqqan[3]. 

Iqtisodchi S. Kuznesov tadbirkorlik sub’ektlarini moliyaviy qo‘llab quvvatlash masalalarini nazariy jihatdan 
tizimlashtirib, jarayonli paradigma sifatida uning bir qancha muhim ilmiy iqtisodiy tadqiqot qoidalari yoritib bergan. 
Xususan, “Moliyaviy qo‘llab quvvatlash” konsepsiyasi pul mablag‘lari yoki moddiy aktivlarning kombinatsiyasi 
sifatida taqdim etilishini e’tirof etadi[4]. 

Amerikalik iqtisodchilar Zvi Bodi va Robert Mertonlar moliyaviy qo‘llab-quvvatlash tizimiga aniqlik kiritib, 
moliyaviy qo‘llab-quvvatlash tizimi sifatida ma’lum ob’ektlarga nisbatan qabul qilinadigan tadbirlarni amalga 
oshirish harakatlari majmuasi va ketma ketligi ekanligini ilgari surishgan. Ular moliyaviy ta’minot bilan bog‘liq 
qo‘llab quvvatlash tizimi moliyaviy kategoriya sifatida moliyaning iqtisodiy mohiyati va funksiyalariga asoslanishi 
lozimligini e’tirof etishadi[5]. 

Iqtisodchi S. V. Barulin, moliyaviy qo‘llab quvvatlash tizimini ikki tomonlama jarayon sifatida ko‘rib o‘tadi. 
Uning fikricha moliyaviy qo‘llab-quvvatlash tizimi, alohida iqtisodiy agentlarni moliyaviy ta’minot tizimini ma’lum 
noaniqliklar sharoitida optimal ta’minlashni muvofiqlashtirish hisoblanadi[6]. 

Iqtisodchi I.V. Ziyatkovskiyning fikricha, moliyaviy qo‘llab quvvatlash yahlit tizim sifatida jamiyatning iqtisodiy 
va ijtimoiy sohalarini barqaror rivojlanishini moliyaviy ta’minlash uchun qulay muhit yaratadigan moliyalashtirish 
manbalari va shakllari tizimidir[7]. 

T.V. Sokolskaya qishloq xo‘jaligini moliyaviy qo‘llab quvatlash tizimiga aniqlik kiriib, qishloq xo‘jaligi 
tadbirkorlik subyektlarining asosiy va aylanma, xususiy va qarz mablag‘lar bilan ta’minlash, yetarli hajmdagi 
mahsulot ishlab chiqarishni ta’minlash uchun qulay moliyaviy shart sharoit yaratish tizimi ekanligini ta’kidlaydi[8]. 

T A D Q I Q O T  M E T O D O L O G I YA S I 
Maqolada muallif tomonidan ilmiy abstraksiyalash,  qiyosiy tahlil qilish, induksiya va deduksiya usullaridan 

foydalanilgan. 

T A H L I L  V A  N A T I J A L A R
Yer qa’ri boyliklari turli tuman bo‘lib, insoniyat iqtisodiy faoliyat yuritirish davomida undan o‘z maqsadlarida 

foydalaniladi. Yer qa’ridagi texnogen boyliklar bir jihatdan (nodirligi nuqai nazaridan) milliy boylik  hisoblanib, 
undan foydalanish uchun davlat tomonidan ma’lum bir to‘lovlar joriy etiladi. Bu to‘lovlar soliqlar va soliqsiz 
shaklda bo‘ladi. O‘zbekiston Respublikasining “Yer osti boyliklari to‘g‘risida”gi qonuniga ko‘ra, “yer qa’ri — yer 
qobig‘ining tuproq qatlamidan quyida joylashgan, tuproq qatlami bo‘lmaganda esa yer yuzasidan yoki suv 
ob’ektlari tubidan quyida joylashgan, geologik jihatdan o‘rganish va o‘zlashtirish mumkin bo‘lgan chuqurlikkacha 
yastangan qismi” bo‘lsa,1 “keng tarqalgan foydali qazilmalar — tabiiy holicha yoki bir oz ishlov berib va tozalab 
ishlatiladigan foydali qazilmalar”2dir. 

Yer qa’ridan iqtisodiy manfaatlar yo‘lida foydalanish birinchidan, iqtisodiy zarurat bo‘lsa, ikkinchidan, ular 
milliy manfaatlar yo‘lida qayta ishlanadi, uchinchidan esa, ularni asrab avaylash va hamda tejamkorlik asosda 
foydalanisht uchun davlat asosiy ma’sul hisoblanadi, bu esa, davlatning bu ma’suliyatini ado etish ma’lum bir 
iqtisodiy vositalarni taqozo etadi. Bularning biri bu soliqlardir. 

Davlat soliqlarni joriy etish orqali ikki xil maqsadni ko‘zlaydi. Birinchisi bu o‘zining faoliyatini uchun 
moliyaviy mablag‘larga ega bo‘lish uchun davlat budjetiga resurslarni jalb qilish, ikkinchidan esa, yer qa’ridan 
foydalanuvchilarning tejamkorlikka, ularni asrab avaylashni ta’minlash hamda ulardan jamiyat manfaatlaridan 
kelib chiqib foydalanishni ta’minlashdir.

Bu kabi yer qa’ri boyliklarni (foydali qazilmalarni) kelgusida asrab avaylash va uni iqtisodiy jihatdan 
himoyalash uchun uzoq muddatli va o‘rta muddatli davlat dasturlarini tasdiqlab beradi. Bu dasturlarda milliy 
boylik hisoblangan ularni takror hosil qilish, mineral xom ashyo bazasini rivojlantirish masalalar qamrab olinadi.

1	 https://lex.uz/acts/75847/ Ўзбекистон Республикасининг “Ер ости бойликлари тўғрисида”ги Қонуни. 2002 йил.
2	 Ўша манба.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 147

2025-yil, oktyabr.  № 10-son.

1-rasm. Yer qa’ri boyliklari yuzasidan davlat tomonidan amalga oshiriladigan iqtisodiy-texnik choralar yo‘nalishi3

Ushbu keltirilgan 1-rasmdan ko‘rish mumkinki, yer qa’ri bu aslida milliy boylik hisoblanib, iqtisodiy va 
ijtimoiy qolaversa, texnik asoslariga ko‘ra, ularni muhofaza qilish, ularning qayta hosil bo‘lishi uchun choralar 
ko‘rish, ularning monitoringi olib borgan holda ulardan foydalanish hamda tasarruf etish tartiblarini belgilash 
davlatning zimmasiga tushadi. Shu bilan birgalikda davlat o‘z vakolatlari doirasida yer qa’ridan foydalanish 
bo‘yicha ayrim cheklovlarni joriy qiladi, bundan maqsad, tiklanadigan va tiklanmaydigan yer qa’ri boyliklarini 
undan foydalanuvchilar tomonidan samarasiz va xo‘jasizlarcha foydalanishning oldini olishdir. 

Bundan tashqari, davlat o‘zining qonunlari va qonunosti me’yoriy hujjatlari orqali milliy boylik 
hisoblangan iqtisodiyotning “mineral xom ashyoga bo‘lgan talablarni hamda boshqa ehtiyojlarni qondirish 
uchun yer qa’ridan oqilona, kompleks foydalanilishini, yer qa’ri, atrof muhit muhofaza qilinishini, yer 
qa’ridan foydalanilayotganda ishlarning bexatar olib borilishini ta’minlashdan, shuningdek yer qa’ridan 
foydalanuvchilarning huquqlarini muhofaza qilishdan, shaxs, jamiyat va davlatning manfaatlarini himoya qilish” 

 maqsadida keng qamrovli tadbirlarni amalga oshiradi.

2-rasm. Yer qa’ridan samarali foydalanishda davlatning iqtisodiy dastaklari4 

3	 Muallif tomonidan tuzilgan.
4	 https://lex.uz/acts/77871#78013. “Ер ости бойликлари тўғрисида”ги Ўзбекистон Республикасининг Қонуни, 2002 йил, 1-модда.

Davlatning funksiyasi bu yer qa’ri boyliklarini foydalanish, tasarruf etish va undan milliy manfaatlarda 
foydalanishni tartibga solishda bir qator iqtisodiy dastaklardan foydalaniladi. Bu kabi iqtisodiy dastaklar sirasiga 
2-rasmda keltirilgan bo‘lib, ularning har biri muyaan vaqtda va holatlarda qo‘llaniladi. Ularning orasida soliq 
mexanizmi esa alohida o‘rin tutadi.

Chunki, soliq mexanizmi orqali davlat yer qa’ridan samarali foydalanishga iqtisodiy majburlaydi, yer qa’ridan 
foydalanishda oladigan samarasi bilan to‘laydigan soliqlar o‘rtasidagi nisbatni bir tomondan bozor mexanizmi 
orqali tartiblasa, boshqa tomondan davlat tomonidan tartiblab boriladi. 

Odatda yer qa’ridan foydalanganlik uchun davlatning maxsus soliqlari turli xil nomlanadi. Masalan bir 
davlatda foydali qazilmalar solig‘i deb atalsa, boshqa bir davlatda yer qa’ri solig‘i - foydali qazilmalarni qazib 
olish uchun olinadigan soliq deb nomlanadi va har xil stavkalar va hisoblash qoidalariga ega bo‘ladi. 

Masalan, Rossiyada yer qa’ri solig‘i federal qonunlar bilan belgilanadi va neft, gaz, ko‘mir va boshqa foydali 
qazilmalarni ishlab chiqarish uchun olinadi. Boshqa mamlakatlarda ham shunga o‘xshash soliqlar mavjud bo‘lib, 
ular ishlab chiqarish turi va hajmiga qarab farq qiladi. 

Yer qa’riga soliq bo‘yicha hisob-kitoblar mamlakatdan mamlakatga juda katta farq qiladi va ko‘plab 
omillarga, jumladan qazib olinadigan resurs turiga, mintaqaviy qonunlar va qoidalarga va davlat soliq siyosatiga 
bog‘liq bo‘ladi.

1-jadval. Navoiy kon metallurgiya kombinati (NKMK)ning qazilma boyliklaridan olgan daromadlari tahlili5

Ko‘rsatkichlar 2020-yil 2021-yil 2022-yil 2023-yil 2024-yil 
Ishlab chiqarish hajmi: 
(tonna) 3 611,7 3 629,0 102,7 111,8 114,9

oltin 79,6 82,8 82,41 91,351 93,293

kumush 20,1 20,2 20,3 20,4 21,6

uran 3 512,0 3526,0 0,0 0,0 0,0
palladiy 0,008 0,008 0,008 0,008 0,0
Ishlab chiqarilgan 
mahsulotning narxi: x x x x x

oltin, tr. unsiya / AQSh 
dollari 1 772,2 1 799,6 1 834,8 1 946,8 1 950,0

kumush, kg / AQSh dollari 659,5 809,1 699,2 643,0 643,0
uran, funt / AQSh dollari 29,6 32,2 x x x
palladiy, kg / AQSh dollari 70 520,0 77 080,0 67 760,0 71 000,0 71 000,0

Respublikamizda eng yirik yer qa’ridan foydalanganlik uchun soliqni to‘lovchilaridan biri hisoblangan Navoiy 
kon metallurgiya kombinati (NKMK)ning qazilma boyliklaridan olgan daromadlari tahliliga e’tibor qaratadigan 
bo‘lsak, ushbu korxonaning oltin ishlab chiqarish hajmi tahlil qilinayotgan yillar kesimida birgina 2022-yilni 
hisobga olmasak (avvalgi yilga nisbatan 0,4 tonnaga kamaygan) yillar davomida oshib borgan, shu bilan 
birgalikda uning eksporti ham oshib borgan. Shu bilan uning narxi dinamikasiga qaraydigan bo‘lsak, 2020-yilda 
uning jahondagi bozor narxi  bir unsiya / AQSh dollari 1 772,2 ni tashkil qilgan bo‘lsa, 2024-yilga kelib, 1950,0 
dollorni tashkil qilgan va yillar davomida oshib borgan. Ammo, kumushning narxida 2023 va 2024-yillarda 
2022-yilga nisbatan bozor narxi kamaygan, ya’ni, bir birligi narxi (699,2-6430 56,2 dollorga kamaygan. Demak, 
respublikamizda Navoiy kon metallurgiya kombinatining oltinni ishlab chiqarish va uning dunyo bozoridagi 
narxidagi o‘zgarishlar oxir oqibatda soliq tushumlarining ko‘payishiga ta’siri tabiiydir.

Ayrim ma’lumotlarga ko‘ra, “2024-yilning mart oyida O‘zbekiston 1,35 mlrd.dollarlik, yil boshidan 
buyon esa 2,66 mlrd.dollarlik oltin eksport qilib, bu mamlakat umumiy eksportining 41,7 foizini tashkil etadi. 
2024-yilning yanvar-mart oylarida O‘zbekistonning tashqi savdo aylanmasi 15,8 mlrd.dollarni tashkil etgan 
bo‘lsa, bu 2023-yilning shu davriga nisbatan qariyb 1 mlrd dollar yoki 6,2 foizga ko‘p deganidir. Oltinni hisobga 
olganda, eksport 10 foizga  — 6,38 mlrd.dollargacha oshgan holda, oltinsiz eksport esa 3,65 mlrd.dollarga 
yetgan (+7,4 foiz). Import 9,44 mlrd.dollargacha (+3,8 foiz) oshgan. Birinchi chorakda oltin eksporti 10,5 foizga 
oshib, 2,66 mlrd.dollarni tashkil etdi (2023-yilning birinchi choragida 2,41 mlrd.dollar bo‘lgan). Bu mamlakat 
umumiy eksportining 41,7 foizini tashkil etgan. 2024-yilning mart oyida oltin kotirovkalari bir unsiya uchun 
2055 dollardan 2246 dollargacha (+9,3 foiz) ko‘tarildi va tarixiy rekord qiymatlarni yangilashda davom etmoqda. 
Misol uchun, 19-aprelda narxlar 2410 dollardan oshdi. Fevral oyida O‘zbekiston 12 tonna qimmatbaho metal 

5	 Muallif tomonidan tuzilgan.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 149

2025-yil, oktyabr.  № 10-son.

sotgan holda  dunyoda eng ko‘p oltin sotgan mamlakatga aylandi. 2023-yil yakuni bo‘yicha mamlakat oltin 
sotish bo‘yicha dunyoda ikkinchi o‘rinni egalladi”6. Bu holat shundan dalolat beradiki, oltin ishlab chiqaruvchi 
soliq to‘lovchi korxonalarni yer qa’ri, foyda va boshqa soliqlari hisobiga davlat budjetiga soliqlarni kengroq jalb 
qilish imkonini bermoqda (bu haqda keyingi bobda tahlilini keltiramiz).

Yer qa’ridan foydalanishni soliqqa tortish davlatning iqtisodiy siyosati hisoblandi. Davlat yer qa’ridan 
foydalanishni tartibga solish orqali ko‘plab munosabatlarni tartiblaydi. Jumladan, yer qa’ridan foydalanish oddiy 
jarayon emas (qurilish materiallari sifatida foydalaniladiganlardan tashqari) murakkab jarayonlarni qamrab 
oladi. Masalan, oltin, neft, gaz va shu kabilarni qayta ishlash uchun katta hajmdagi xarajatlarni talab etilishi bilan 
birgalikda, ular murakkab texnlogiyalarni ham talab etadi. Shu jihatdan yer qa’ridan foydalanganlik uchun soliq 
to‘lovchilar boshqa soliq to‘lovchilardan farq qiladi, ya’ni, ular katta xarajatlar qilishi to‘g‘ri kelishi bilan birgalikda 
texnik jihatdan yuqori texnologiyalar ham talab etadi. Bu xususiyat ularni xarajatlarni oshirishni oqibatda esa 
ularda foyda va QQSning soliq ob’ekti kattaroq bo‘lishiga olib keladi.

Davlat yer qa’ridan foydalanuvchilarni investitsiya xarajatlarini doimo amalga oshirishni talab qilish bilan 
birga ularning investitsion xarajatlarini soliqdan chegirish amaliyotini ham ma’lum ma’noda qullab, ularga 
investitsiya kirishni rag‘batlantirib boradi. Shu jihatdan yer qa’ridan foydalanish jarayoni katta investitsiyalarni 
talab etishi bilan birga kapitallarning harakatiga ham ta’sir qiladi. Shuning uchun ham dunyoda daromad ulushi 
degan tushuncha yuradiki, u ham aynan shu soha bilan bog‘liqdir. Ya’ni, tog‘-kon kompaniyalari qazib olingan 
materialni sotishdan tushgan daromadning bir foizidan soliq to‘laydi, bu foiz ishlab chiqarish hajmiga yoki bozor 
narxlariga qarab qat’iy yoki o‘zgaruvchan bo‘ladi, daromad foizi esa, qa’ri solig‘i, shuningdek, kompaniyaning 
foydali qazilmalarni qazib olishdan olgan daromadining foizi sifatida ham undirilishini anglatib, ushbu daromadni 
daromaddan qazib olish va ishlab chiqarish bilan bog‘liq barcha xarajatlar chegirib tashlanganidan keyin 
aniqlash mumkin mumkin bo‘ladi.

Davlat yer qa’ridan foydalanganlik uchun soliq solish orqali ma’lum bir maqsadlarni ko‘zlaydi. Yer qa’riga 
soliq solishning maqsadlari muayyan mamlakatga va uning iqtisodiy va siyosiy holatiga qarab farq qiladi. 
Ammo, umumiy maqsadlari ikkita bo‘ladi, ya’ni ulardan samarali foydalanishga iqtisodiy undash va budjet 
manfaatlaridir. Davlat undan foydalanuvchilarning daromadlari va aynan yer qa’ridan foydalanganlik uchun 
soliq undirish orqali ularning katta xarajatlarini boshqarib boradi. Bu buni davlat daromadlari deb ataymiz. Yer 
osti boyliklariga soliq solishning asosiy maqsadlaridan biri davlatga foydali qazilma boyliklarini qazib olishdan 
sezilarli daromadlar olishdan iborat. Ushbu daromadlar davlat dasturlarini moliyalashtirish va ijtimoiy himoyani 
ta’minlash uchun ishlatiladi. Davlat bundan tashqari ishlab chiqarishni tartibga solish maqsadlarida ham buni 
amalga oshiradi, ya’ni, qazib olish hajmi va stavkasini tartibga solish uchun yer qa’ri solig‘idan foydalaniladi, 
soliq stavkalari va soliq shartlarini o‘zgartirish orqali hukumat foydali qazilmalarning ayrim turlarini qazib olishni 
rag‘batlantiradi yoki cheklaydi.

Davlat bu jarayonda imtiyozlarni adolatli taqsimlashni amalga oshirish orqali mineral resurslarga soliq 
solish tog‘-kondan olinadigan foydani hukumat, kompaniyalar va jamiyat o‘rtasida adolatli taqsimlash vositasi 
bo‘lib xizmat qilishini ta’minlaydi. Bu mahalliy manfaatlarga va atrof-muhitni muhofaza qilish dasturlariga foyda 
keltirish uchun tog‘-kondan tushgan daromadning bir qismini soliq sifatida taqdim etishni o‘z ichiga oladi. 
Davlat investitsiyalar va innovatsiyalarni rag‘batlantirish orqali ham ayrim mamlakatlar foydali qazilmalarga 
soliq solishdan yangi konlarni o‘zlashtirish, yangi texnologiyalarni joriy etish va ishlab chiqarish jarayonlarini 
takomillashtirishga investitsiyalarni rag‘batlantirish vositasi sifatida foydalanadi.

Bu yerda eng katta masala bu atrof-muhit muammosini tartibga solishdir. Yer qa’ridan foydalanuvchilar 
ishlab chiqarish jarayonlarini amalga oshirish jarayonida atrof-muhitga katta ziyon yetkazib boradi, ularning 
bu zararlari hajmi ular to‘laydigan soliqlardan ham katta bo‘lishi mumkin. Shu boisdan davlat ularga zararsiz 
texnologiyalarni qo‘llashni va joriy etishni talab etishi bir vaqtda, davlatning o‘zi ham davlat budjetidan atrof-
muhitni ifloslanishining oldini olish bilan bog‘liq katta xarajatlar qiladi, albatta buning bir qismini qoplash 
esa, yer qa’ridan foydalanuvchilar zimmasiga tushadiki, buni ular to‘laydigan soliqlar, ayniqsa, yer qa’ridan 
foydalanganlik uchun soliqni joriy qilishni va undirishga undaydi.

Davlat yer qa’ridan foydalanuvchilar soliq to‘lovchi ma’lum shartlarni belgilaydi, bu esa, yer qa’ridan 
foydalanish turlariga qarab O‘zbekiston Respublikasining “Yer osti boyliklari to‘g‘risida”gi, “Xavfli ishlab chiqarish 
ob’ektlarining sanoat xavfsizligi to‘g‘risida”gi O‘zbekistonda qonunlarida hamda Soliq kodeksida belgilab 
qo‘yilgan. Yer qa’ri uchastkalaridan foydalanishning asosiy shartlari asosan uch xil yo‘nalishda: geologik 
jihatdan o‘rganish, foydali qazilmalarni kavlab olish va foydali qazilmalarni kavlab olish bilan bog‘liq bo‘lmagan 
maqsadlarda yer osti inshootlarini qurish va ishlatish uchun belgilanadi. Bunda davlat talablari sifatida “foydali 
qazilmalarni kavlab olish uchun yillik eng kam xarajatlar bo‘yicha majburiyatlar miqdori foydali qazilmalarni kavlab 
olish bo‘yicha texnik-iqtisodiy asoslarni ishlab chiqish, texnik loyihalarni va kavlab olish ishlarini rivojlantirish 
rejalarini, konlarning loyihalarini tayyorlash va o‘zlashtirish tartibi va muddatlari, uglevodorodlarni qazishda 

6	  https://www.gazeta.uz/uz/2024/04/23/gold-export/.

foydali qazilmalarni kavlab olishning kelishilgan darajalari, marksheyderlik xizmatlari tomonidan tasdiqlangan 
choraklik va yillik foydali qazilmalarni kavlab olish hajmlari to‘g‘risidagi hisobotlarni taqdim etish muddatlari, 
texnogen mineral hosilalarni saqlash va qayta ishlash shartlari, quvurlardan va umumiy infratuzilmaning boshqa 
ob’ektlaridan foydalanish shartlari, yer qa’ridan foydalanuvchining yer qa’ridan foydalanish oqibatlarini bartaraf 
qilish bo‘yicha kafolatlarni taqdim etish va yangilab borish shartlari hamda yer qa’ridan foydalanganlik uchun 
haq to‘lash shartlari”7ni belgilab, yer qa’ridan to‘g‘ri va samarali foydalanishni ta’minlaydi.

X U L O S A  V A  T A K L I F L A R .
Yer qa’ridan foydalanganlik uchun soliq tabiiy boyliklardan samarali foydalanishning iqtisodiy dastagi 

sifatida iqtisodiyotni tartiblashda muhim omil bo‘lib xizmat qilishi bilan bir qatorda ushbu soliq davlat budjeti 
daromadlarini shakllantirishda o‘rtacha 9-10 foiz atrofida soliq tushumlarini ta’minlab turibdi. Biroq, shuni ham 
ta’kidlash kerakki, yer qa’ridan foydalanish va iste’mol etishga ixtisoslashgan korxonalar esa, yirik soliq to‘lovchi 
sifatida mamlakatimiz milliy iqtisodiyotida yalpi ichki mahsulotdagi ulushi va davlat budjeti daromadlaridagi 
ulushi jihatdan yuqori ulushlarni egallaydi. Bundan shunday xulosa qilish mumkinki, resurslardan samarali 
foydalanishni soliqqa tortish murakkab iqtisodiy jarayonlarga bog‘lanib ketadi, o‘z navbatida bu borada ma’lum 
bir o‘z yechimini kutayotgan ilmiy-amaliy muammolar ham mavjud bo‘lishi tabiiydir.

